
விசாகப்பட்டினம் CII உச்சி மாநாட்டில் ஆந்திரப்
பிரதேசத்துக்கு முக்கிய முதலீடுகள்

சென்னை – 15 நவம்பர், 2026 அரசுக்குச் சொந்தமான ஹிந்துஸ்தான் ஷிப்யார்டு லிமிடெட் (HSL) மற்றும் சைன்ட் DLM
ஆகியவை விசாகப்பட்டினத்தில் நடைபெற்ற 31-ஆவது CII கூட்டாண்மை உச்சி மாநாட்டில் ஒரு மூலோபாயப்
புரிந்துணர்வு ஒப்பந்தத்தில் (MoU) கையெழுத்திட்டன. உள்நாட்டிலேயே கப்பல் வழிசெலுத்தல், தகவல் தொடர்பு மற்றும்
கப்பலில் பயன்படுத்தப்படும் மின்னணு அமைப்புகளை வடிவமைத்து, மேம்படுத்தி, தயாரிப்பதே இதன் நோக்கமாகும்.

மத்திய அமைச்சர் கிஞ்சராபு ராம் மோகன் நாயுடு மற்றும் மாநில தகவல் தொழில்நுட்பத் துறை அமைச்சர் நாரா
லோகேஷ் முன்னிலையில், HSL இயக்குநர் கேப்டன் காந்தி வெங்கடேஸ்வர்லு மற்றும் சைன்ட் DLM தலைமைச் செயல்
அதிகாரி ராஜேந்திர வேலகபுடி ஆகியோர் ஒப்பந்தத்தைப் பரிமாறிக்கொண்டனர்.

திடநிலை ரேடார்கள், மின்னணு வரைபடக் காட்சி மற்றும் தகவல் அமைப்புகள் (ECDIS), தானியங்கி கப்பல் இயக்கக்
கருவிகள், பயணத் தரவுப் பதிவுக் கருவிகள் உள்ளிட்ட முக்கிய கடல்சார் உபகரணங்களை உள்நாட்டிலேயே தயாரிப்பதே
இந்தக் கூட்டாண்மையின் நோக்கமாகும். தொடக்கக் கட்டமாக, புதிய தலைமுறை அதிவேகக் கண்காணிப்புக் கப்பல்கள்
(NGFPV) 18-இல் இந்த அமைப்புகள் சோதனை அடிப்படையில் பொருத்தப்படும்.

இந்த முயற்சி கப்பல் கட்டுமானத் துறையில் உள்நாட்டுப் பங்களிப்பை வலுப்படுத்தும் என்று HSL தலைவர் மற்றும்
நிர்வாக இயக்குநர் ரியர் அட்மிரல் சி. ரகுராம் (ஓய்வு) தெரிவித்தார். HSL நிறுவனத்தின் கப்பல் கட்டுமான
அனுபவத்துக்கும் சைன்ட் DLM நிறுவனத்தின் மின்னணு உற்பத்தித் திறனுக்கும் இடையிலான ஒருங்கிணைப்பை
ராஜேந்திரா எடுத்துரைத்தார்.

மேகா என்ஜினியரிங் அண்ட் இன்ஃப்ராஸ்ட்ரக்சர்ஸ் லிமிடெட் (MEIL) மற்றும் அதன் கூட்டு நிறுவனமான fabrIQ
பிரைவேட் லிமிடெட் ஆகியவை ஆந்திரப் பிரதேச பொருளாதார மேம்பாட்டு வாரியத்துடன் (APEDB) நான்கு
புரிந்துணர்வு ஒப்பந்தங்களில் கையெழுத்திட்டுள்ளன. இவற்றின் மூலம் ரூ.43,700 கோடி முதலீடு செய்யப்படுவதுடன்,
நேரடியாகவும் மறைமுகமாகவும் 1.06 லட்சத்துக்கும் மேற்பட்ட வேலைவாய்ப்புகள் உருவாகும் என
எதிர்பார்க்கப்படுகிறது.

